
Enformaziuns y Comunicaziuns

Festa de Sant Ujöp Freinademetz: En gaujiun dla festa de Sant Ujöp da Oies vëgnel 
pité deplü SS. Mësses sö Oies. Le dédemesaledema ai 28 de jenà ales 20:00 vëgnel 
zelebré na Mëssa a onur dal Sant, abelida dal Cor de Dlijia da Longiarü. La jöbia ai 
29 de jenà èl ales 16:00 na Mëssa solëna abelida da en cuartet dal Cor de Dlijia da San 
Martin, co vën inće trasmetüda tres le Radio Maria todësch. Ales 20:00 saràl ćiamó na 
secunda Mëssa solëna abelida dal Cor de Dlijia d’La Val. Pa entrames les Mësses è p. 
Sepp Hollweck SVD zelebrant prinzipal.

Pröma Comegnun y Crejima: I geniturs dai mituns y dles mitans co va ala Pröma 
Santa Comegnun è bel enviês a na pröma encuntada, en lönesc ai 26 de jenà ales 20:00, 
te salf de calogna. I geniturs de mituns y mitans co va ala Crejima è enviês ala pröma 
encuntada en dédôlönesc ai 27 de jenà ales 20:00, tres te salf de calogna.

Caritas: Desco vigne ann, à inće eniann les families la poscibilité da passé de beles 
vacanzes al mer a Caorle, a en bun prisc, y stenn soranet tles strotöres dla Caritas de 
nosta diozeja. Por les families vëgnel pité tresfora edemes de vacanza, dai 14 de jügn 
ćina ai 30 d’agost. Les prenotaziuns vën tutes sö ćina ala fin de forà, ćina che al è posć 
lëdi. Telefonn: 0471/304340, mail: ferien@caritas.bz.it, internet: www.caritas.bz.it. Por 
families con de pici mituns vëgnel pité na edema dal 1. ai 7 de jügn. Prenotaziuns ai 
medemi numeri co denant. Nia ala fin èl inće la poscibilité da mené al mer mituns y jogn 
dai 6 ai 15 agn, co passa söes vacanzes te de bi grups y à la poscibilité da fà esperionzes 
particolares. Por cösta poscibilité èl da s’anunzié ai numeri dês dant dessora. La plata 
internet è por cösta proposta: www.youngcaritas.bz.it

Sant Ujöp Freinademetz
”Conscidrun la 
vita por ći ch’ara 
è veramonter: 
en somené por 
l’eternité. Desch’i 
somenun, ensciö 
cheiarunse. La 
dërta liberté, la 
dërta ligrëza y la 
dërta contentëza 
è mâ da chirì y da 
ciafé pa Chël Bel 
Dio!” (S. Ujöp F.)

Dal Vagnele do San Merch, 1, 14 - 20
14Dô ch’an â sciüré Jan Batista te porjun, è Gejù endô jü 

tla Galilea encündenn le vagnele de Dio 15y dijea: Le tomp 
è complì, le rëgn de Dio è damprò. Déde ota y cherdéde al 
Vagnele! 16Canche Gejù passâ söla spona dal lé de Galilea, 
àl odü Sciomun y André, le fre de Sciomun, co sciürâ fora 
les rëis te lé; ai ea pëiapësc. 17Y al ti à dit: Gnidemo dô! I 
fajarà fora de os pesciadus de jont. 18Atira ài lascé enlò 
söes rëis y ti è jüs dô. 19Canch’al ea jü en tòch ennant, àl 
odü Iaco, le fi de Zebedèus, y so fre Jan; ai ea te barca y 
arjignâ ca söes rëis. 20Atira i àl cherdé, y ai à lascé so pere 
Zebedèus con sü oras tla barca y ti è jüs dô a Gejù.

Parora dal Signur. - Lalt a té, Gejù Crist!

Déde ôta y cherdéde al Vagnele!

Sc’an ô avëi Chël Bel 
Dio, ne pòn nia le 
branćé con i dëić
o le mëter te gaiofa 
o le saré ia t’en armé. 
Branćé dô Chël Bel Dio 
ô dì plü co ater sce le 
cör branćia dô
y taca pa d’Ël; mo
taché pa d’Ël con le cör 
n’ô dì nia ater co avëi 
crëta y fidonza plëna 
sön Ël. (Martin Luther)

Branćé Idio
Dass Menschen dem 
Ruf Jesu folgen - an 
allen Orten und zu 
jeder Zeit - das ist 
der Rettungsring 
für eine verlorene 
Welt. Weil nur so 

Menschen die
frohe Botschaft

hören. Das Reich 
Gottes ist nahe!




